
GOUVÈNÈ CUOMO ANONSE SENK BATO PATWOUY YO ASIYEN BAY AJANS 
FÒS LAPOLIS YO POU AMELYORE SEKIRITE NOTIK 

 
Semèn Sekirite Notik Nasyonal la ap 19-25 Me 

 
 

Jodi a, Gouvènè Cuomo te anonse senk nouvo bato patwouy yo te asiyen bay ajans fòs 
lapolis eta ak lokal yo pou ede nan kad efò pou fè respekte lwa maritim atravè eta a. 
 
“Avèk rivyè, lak, ak dlo kotyè eksepsyonèl nou yo, New York gen kèk nan meyè kote 
pou fè navigasyon bato lwazi nan nasyon an”, Gouvènè Cuomo te deklare. “Nouvo 
bato sa yo pral ede fòs lapolis eta ak lokal yo pwoteje vwa navigab nou yo epi byen 
akeyi Nouyòkè yo tankou vizitè yo.” 
 
Ane sa a, yo te asiyen bato patwouy yo bay: 
 

• Lapolis Depatman Konsèvasyon Anviwonmantal la (Department of 
Environmental Conservation), Rejyon 4 - modèl Justice 24 pye 

• Lapolis Pak Eta New York la, Rejyon Niagara - modèl Impact 750 
• Depatman Lapolis Konte Suffolk la - modèl Justice 24 pye 
• Depatman Lapolis Glen Cove la - modèl Justice 24 pye 
• Depatman Cherif Konte Yates - modèl Justice 24 pye 

 

Bato yo, yo estime k ap koute prèske 150,000 dola, te posib gras a Fon Fidisi pou 
Restorasyon Pwason ak Espò Navigasyon Bato a (Sport Fish Restoration and Boating 
Trust Fund), ke Gad Kot Etazini an (U.S. Coast Guard) jere, sa ki bay eta yo finansman 
bay pou ede nan kad sekirite bato lwazi. Yo pral livre bato patwouy yo an Jiyè. Ajans 
lapolis lokal yo pral itilize bato patwouy yo pou amelyore sekirite plezansye yo epi fè 
respekte lwa sou navigasyon Eta New York la (New York State Navigation Law). 
 
“Patnè fòs lapolis nou yo ap fè yon travay ekselan k ap ede pwomouvwa navigasyon 
bato lwazi an tout sekirite atravè New York”, Rose Harvey, ki se Komisè Biwo Pak, 
Rekreyasyon ak Prezèvasyon Istorik (Office of Parks, Recreation and Historic 
Preservation), te deklare. “Plezansye rekreyasyonèl yo ka jwe wòl yo lè yo swiv kèk 
prekosyon byen senp ki pral ede asire vwayaj yo rete amizan soti nan kòmansman jiska 
lafen.” 
 



Semèn Sekirite Notik Nasyonal la (National Safe Boating Week) se yon kanpay Konsèy 
Nasyonal Sekirite Notik la (National Safe Boating Council) esponsorize pou fè pase 
mesaj sekirite notik ak ankouraje edikasyon plezansye yo. 
 
Yo ap raple plezansye yo pou yo pratike navigasyon bato lwazi nan fason sekiritè ak 
responsab, ki gen ladan: 

• Mete dispozitif flotezon pèsonèl nenpòt lè yo sou dlo. Lwa eta mande pou 
timoun yo ki anba laj 12 zan mete yon aparèy flotasyon pandan yo nan 
yon bato; 

• Konplete yon kou sou sekirite notik; 
• Ekipe ak enspekte bato yo nan fason apwopriye; 
• Mentni yon vitès pridan; 
• Evite melanje alkòl avèk navigasyon bato. 
• Tcheke tanperati a anvan ou ale sou dlo pou w konnen si gen potansyèl 

pou tanpèt epi chèche abri sou rivaj yo toutswit si ou tande loraj. 

 

Moun k ap pagaye kannòt, kayak yo ak moun ki kanpe sou planch a bra yo dwe konnen 
kapasite yo epi yo dwe pran prekosyon lè gen van vyolan ak van estab k ap kreye gwo 
vag yo, oswa lè gen kouran ki fò yo. Pagayè ki sou dlo kote ki genyen bato a motè yo 
dwe rete pwòch litoral la epi andeyò kanal prensipal yo. 
 
Chèf Egzekitif Konte Nassau a Laura Curran te deklare, “Divès opòtinite navigasyon 
bato ki gen ozalantou Long Island lan fè pati sa ki rann kalite lavi nou nan Konte 
Nassau eksepsyonèl konsa. Mwen rekonesan pou travay Gouvènè Cuomo ap fè pou l 
pwoteje rezidan ak vizitè Long Island yo pandan y ap jwi navigasyon bato isit la”. 
 
Chèf Egzekitif Konte Suffolk, Steve Bellone, te deklare, “Pandan sezon ete a ap 
kòmanse la, li esansyèl pou fòs lapolis lokal yo gen zouti disponib pou fè respekte lwa 
sou sekirite notik nou yo. Mwen remèsye Gouvènè Cuomo paske l livre bato patwouy 
sa yo pou dlo nou yo pou ede satisfè obligasyon nou epi pwoteje rezidan nou yo”. 
 
Cherif Konte Yates la, Ron Spike te dekalre, “Navigasyon bato lwazi nan New York 
enpòtan pou eta nou an nan plizyè fason. Pwogram bato patwouy la se yon gran resous 
pou fòs lapolis yo epi patwouy yo se yon rapèl piblik pou sekirite, epi pou raple ke lwa ki 
gen rapò ak navigasyon yo enpòtan. Biwo nou an ofri sèvis patwouy maren sou Lak 
Seneca, Keuka, ak Canandaigua nan Rejyon Finger Lakes la, epi nou remèsye 
Gouvènè ak Biwo Pak, Rekreyasyon ak Prezèvasyon Istorik Eta New York la pou 
pwogram sipò enpòtan sa a”. 

 
Pou pwoteje kalite dlo New York la yo epi evite pwopagasyon espès akwatik anvayisan 
yo, tout plezansye yo ak pagayè yo dwe tcheke, netwaye, seche ak dezenfekte 
motomaren yo. W ap jwenn plis enfòmasyon sou 
https://www.dec.ny.gov/animals/48221.html. 
 
W ap jwenn plis enfòmasyon osijè sekirite notik – ki gen ladan lis kou sou sekirite notik 
yo – ak divètisman maren ki disponib nan Eta New York la yo, vizite 
www.nysparks.com/recreation/boating. 
 

https://www.dec.ny.gov/animals/48221.html
http://www.nysparks.com/recreation/boating

